
MAKTAB TA’LIMIDA O‘QUV 
TADQIQOT ISHLARINI 

TASHKIL ETISH – PEDAGOGIK 
MUAMMO SIFATIDA

Jurayeva Umida Yuldashevna
Chirchiq davlat pedagogika universiteti, mustaqil tadqiqotchi

Annotatsiya: Maqolada jahon va mahalliy ilmiy tajribalar qiyosiy tahlil qilinib, maktablarda tadqiqotchilik faoliyatini sama-
rali yo‘lga qo‘yishning obyektiv va subyektiv shart-sharoitlari keltirilgan. Xususan, laboratoriya va namoyishli tajriba ishlari 
orqali o‘quvchilarda ijodkorlik, muammoli vaziyatlarda mustaqil qaror qabul qilish, tabiiy-ilmiy savodxonlik hamda keyingi 
akademik ta’limga yo‘naltirilish imkoniyatlari tahlil qilingan. Tadqiqot natijalariga ko‘ra, maktab fizika ta’limida o‘quv-tad-
qiqot faoliyatini olib borish dolzarb pedagogik masala sifatida belgilangan.

Kalit so‘zlar: Umumiy o‘rta ta’lim, o‘quv-tadqiqot ishi, tadqiqotchilik ko‘nikmalari, ta’lim muassasasining obyektiv va sub-
yektiv imkoniyatlari.
Abstract: The article provides a comparative analysis of world and domestic scientific experience, objective and subjec-
tive conditions for the effective establishment of research activities in schools. In particular, through laboratory demon-
stration experiments, the possibilities of orienting students towards creativity, independent decision-making in problem 
situations, scientific literacy, and subsequent academic education were analyzed. The results of the study revealed that 
conducting educational and research activities in school physical education is defined as a pressing pedagogical issue.

Key words: General secondary education, educational research work, research skills, objective and subjective capabil-
ities of the educational institution.
Аннотация: В статье проведен сравнительный анализ мирового и отечественного научного опыта, приведены 
объективные и субъективные условия эффективного налаживания исследовательской деятельности в школах. В 
частности, посредством лабораторных и демонстрационных экспериментальных работ были проанализированы 
возможности ориентации учащихся на творчество, самостоятельное принятие решений в проблемных ситуациях, 
естественнонаучную грамотность и последующее академическое образование. По результатам исследования, 
выявлено, что проведение учебно-исследовательской деятельности в школьном физическом образовании опре-
делено как актуальная педагогическая проблема.

Ключевые слова: Общее среднее образование, учебно-исследовательская работа, исследовательские навыки, 
объективные и субъективные возможности образовательного учреждения.

KIRISH
O‘zbekiston Respublikasi Prezidentining mamlakatimizda “Fizika sohasidagi ta’lim sifatini oshirish va ilmiy 

tadqiqotlarni rivojlantirish chora-tadbirlari tо‘g‘risida”gi PQ–5032-son qarorida ta’limda o‘qitishning innovatsion 
metodlari va ilmiy-tadqiqot faoliyatiga e’tiborni kuchaytirish zarurligi alohida ta’kidlangan, ya’ni zamonaviy ta’lim 
jarayonida o‘quvchilarni mustaqil fikrlashga, ilmiy izlanishga va amaliy muammolarni hal qilishga o‘rgatish 
davlat siyosatining ustuvor yo‘nalishlaridan biri deb belgilangan [1].

Bugungi kunda o‘quv fanlarini o‘qitishda o‘quvchi shaxsini faollashtirish strategiyasi ustuvorlik kasb 
etmoqda. Bunga ta’lim jarayonini o‘qitishning faol metodlari va shakllarini qo‘llagan holda maxsus tashkil etish 
orqali erishiladi, ya’ni ta’limning shaxsga yo‘naltirilgan texnologiyasi va kontekstli yondashuvga tayaniladi. 

Dunyo ta’limida zamonaviy o‘qitishni amalga oshirish bo‘yicha olib borilayotgan tadqiqotlarda inson kapi-
talini, ya’ni shaxsni rivojlantirishning turli metodlari ishlab chiqilmoqda. Mazkur yo‘nalishda olib borilayotgan ilmiy 
tadqiqot ishlaridagi nazariy qarashlar hamda amaliy tavsiyalarning amaliyotga joriy qilinishi ta’lim oluvchilarning 
ijodiy faolligini oshirishda muhim ahamiyat kasb etadi. Zamonaviy pedagogik vositalar orasida tadqiqotchilik 
faoliyati yetakchi о‘rin egallaydi. Shu bois, о‘quv jarayonlarida yoki darsdan tashqari mustaqil faoliyatda tadqiqot 
ishlarini tashkillastirish ta’lim strategiyasida muhim sanaladi. 

Izohli lug‘at va ilmiy nashr ishlarida “tadqiqot”, “o‘quv-tadqiqot ishi”, “tadqiqotchilik faoliyati” kabi falsafiy 
kategoriyalar keng ta’lqin qilingan. Lug‘atlarda “Tadqiqotchilik faoliyati” insonning bilish faoliyati turlaridan biri 
sifatida [2], “tadqiqotchilik” tadqiqot ishi bilan mashg‘ul bo‘lish [3], A.V.Leontovich [4] “o‘quvchilarni o‘quv faoliyatga 
tayyorlash – bu ularni mustaqil faoliyatga tadqiqotchilik ishlariga jalb etish metodi” deb tavsiflagan. O‘quv-
tadqiqot ishlari olib borish orqali o‘zlashtirilgan bilimlari asosida yangi xulosalar chiqarish, tajriba o‘tkazish, 
kuzatuvlar olib borish ko‘nikmasiga ega bo‘lishadi.

MAVZUGA OID ADABIYOTLAR SHARHI
Jahonda ta’limni modernizatsiyalash, ta’lim jarayonlariga innovatsion ta’lim texnologiyalarni tatbiq etish, 

o‘qitishning ilmiy-metodik asoslarini zamonaviy rivojlanish tendensiyalariga muvofiq takomillashtirish amaliyo
tiga alohida e’tibor qaratilmoqda. O‘quv fanlarini o‘qitish metodikasini innovatsion texnologiyalar asosida tako-
millashtirish orqali o‘quvchilarning bilish faolligini orttirishning samarali shakl, metod, usul va vositalari ishlab 
chiqilmoqda. Bunday tadbirlarlarning o‘qitish jarayoniga tatbiq etilishi asosida o‘quvchilarning bilim olishni faol-
lashtirish, ularda intellektual qobiliyatlarini rivojlantirish, tayanch va fanga oid maxsus kompetensiyalarni shakl
lantirishda bo‘yicha olib borayotgan ishlarining natijalari nashr ishlarida ko‘zga tashlanmoqda.

Rossiyada umumiy o‘rta ta’lim maktablarida tadqiqotchilik faoliyatiga alohida e’tibor qaratilgan va uni 
tashkil etish borasida qator ilmiy tadqiqotlar olib borilganligini ta’kidlash joiz [5,6,7]. Mazkur tadqiqot ishlarida 
maktab o‘quvchilarda tadqiqotchilikka oid bo‘lgan ko‘nikmalarni shakllantirish metodikasiga oid muammolar 
o‘rganilgan. Shuningdek, mamlakatimizda umumiy o‘rta ta’lim maktablarida o‘quvchilarni tadqiqotchilik faoli-
yatiga yo‘naltirishga alohida e’tibor qaratilmoqda. Jumladan, K.T.Suyarov, N.N.Narziyeva tadqiqot ishlarida 
ham o‘quvchi shaxsini shakllantirish-ning muhim vositasi sifatda tadqiqotchilik faoliyati e’tirof qilingan [8, 9]. Shu 
nuqtai nazardan, umumiy o‘rta ta’lim maktablarida o‘quv-tadqiqot ishlarini tashkil etish nafaqat o‘quvchilarda 
nazariy bilimlarini mustahkamlash, balki ularda amaliy faoliyatni, kreativlik va muammoli vaziyatlarda mustaqil 
qaror qabul qilish qobiliyatini shakllantirishda muhim ahamiyat kasb etadi.

TADQIQOT METODOLOGIYASI
Ammo maktab fizika ta’limda o‘quvchilar bilimi va intellektini rivojlantirishning turli metodlari, usullari 

yaratilgan bo‘lsa-da, uni samarali tashkil etishning ilmiy-nazariy asoslari belgilanmagan, bu borada keng 
ko‘lamli tadqiqotlar olib borilmagan. Bu hol o‘quvchilariga nazariy bilimlarni amalda qo‘llashni o‘rgatish metodi-
kasi bilan bog‘liq ilmiy tadqiqot ishiga bo‘lgan ehtiyoj yuzaga kelganligini ko‘rsatmoqda. 

Yuqorida keltilgan ishlarning qiyosiy tahlilidan kelib chiqib, bizning fikrimizcha, o‘quvchilarda tadqiqot
chilik ko‘nikmalarini rivojlantirish pedagogik shart-sharoiti – bu kontekstli yondashuv doirasida o‘quvchilarda 
tadqiqotchilik ko‘nikmalarini rivojlantirishning barcha bosqichlarida o‘qitishning faol metod va shakllarilari
dan foydalanishdir. Shu o‘rinda savollar to‘g‘ladi: o‘quv va darsdan tashqari jarayonlariga qanday o‘qitish va 
o‘rgatishning faol metodlarini qo‘llash o‘quvchilarning intellektual, shaxsiy va ijtimoiy faolliklarini namoyon etish-
lariga yordam beradi? O‘quvchilarga o‘quv tadqiqot ishhlari nima beradi? Bu savollarga javob berishdan oldin 
avvalo o‘quv-tadqiqot ishlarining mazmuni hamda undan kutilayotgan maqsadlarni oydinlashtirib olamiz.

A.V.Leontovich “o‘quv-tadqiqot ishlari – bu o‘quvchilarning o‘zlashtirilgan bilim asosida yangi xulosalar 
chiqarishi, tajriba o‘tkazishi, kuzatuvlar olib borishi va ilmiy izlanish madaniyatini egallash jarayonidir” deb ta’ri-
flagan. Mazkur ta’rif asosida biz quyidagi maqsadlrni belgilab olamiz:

•	 o‘quvchilarda ilmiy dunyoqarashni va tabiiy-ilmiy savodxonlikni rivojlantirish; 

•	 o‘quvchilar tomonidan erishilgan nazariy bilimlarni amaliy (laboratoriya ishi, namoyishli) tajriba orqali 
mustahkamlash;

•	 o‘quvchlarda mustaqil izlanish faolligini rivojlantirish;

•	 ijodkorlik, innovatsion (ijodiy hamda tanqidiy) fikrlash ko‘nikmalarini rivojlantirish;

•	 o‘quvchlarni keyingi akademik ta’lim va kasbiy faoliyatga yo‘naltirish.

Yuqoridagi keltirilgan maqsadlar mazmunida o‘quv-tadqiqot ishlari o‘quvchiga nafaqat tabiiy-ilmiy bilim-
larga, balki hayotiy va kasbiy ko‘nikmalarga erishish nazarda tutilgan. Bu jarayon uzluksiz ta’limning ajralmas 
qismi sifatida ta’lim oluvchilarda ilmiy tafakkurni, ijodkorlikni va mustaqillikni shakllantirishga xizmat qiladi. 
O‘quvchilar o‘quv-tadqiqot ishlarini olib borish davomida quyidagi yutuqlarga erishadi:-bilimlari chuqurlashadi 
va kengayadi; ilmiy tafakkuri shakllanadi va rivojlanib boradi; ijodkorlik va yangilikka intilish ehtiyoji yuzaga 
chiqadi; amaliy ko‘nikmalar rivojlanadi.

TAHLIL VA NATIJALAR
Bugun umumiy o‘rta ta’lim maktablarida faoliyat olib borayotgan fan o‘qituvchilarining katta qismi maktab 

o‘quvchilarini tadqiqotchilik faoliyatiga yo‘naltirish bo‘yicha kompetensiyalar shaklamaganligini e’tirof qilish-
moqda. Ha albatta umumiy o‘rta ta’lim maktablarida o‘quv-tadqiqot ishlarini tashkil etishni yo‘lga qo‘yish ta’lim 
muassasasining obyektiv va subyektiv imkoniyatlarga bevosita bog‘liq. Bunda obyektiv imkonyatlar:

1.	 Normativ-huquqiy asoslar: Davlat ta’lim standartlari, o‘quvchilarda tadqiqotchilik faoliyatini rivojlantirishni 
rag‘batlantirish bo‘yicha Prezident farmonlari va qaroqlari, Vazirlar Mahkamasining qarorlari, Maktabgacha 
va maktab ta’lim Vazirligining qarorlari va buyruqlari.

2.	 Ta’lim muassasasining moddiy texnik-bazasi (laboratoriya xonalari, laboratoriy jihozlari va qurilmalar, 
kutubxona, kompyuter sinflar, internet resurslarining mavjudligi).

3.	 Hamkorlik imkonyatlari (oliy ta’lim muassasalari, ilmiy markazlar, yoshlar markazi klublari).

Umumiy o‘rta ta’lim maktablarida o‘quv-tadqiqot ishlarini tashkil etishni yo‘lga qo‘yish ta’lim muassasasi-
ning subyektiv imkoniyatlarga quyidagilarni keltiramiz: 

1.	 O‘qituvchining kasbiy mahorati (o‘qituvchining o‘quvchilarni tadqiqotchilik faoliyatiga yo‘naltiradigan 
kompetentlikka ega bo‘lishi).

2.	 Maktab rahbariyatining qo‘llab quvatlashi (maktab ilmiy pedagogik kengashi tomonidan maktab o‘quvchi
larining tadqiqotchilk ishlari bo‘yicha monitoring o‘tkazish, o‘quvchilarni tuman, shahar va viloyat bosqichida 
bo‘lib o‘tadigan turli tadbirlarga yo‘naltirish).

3.	 Maktab o‘quvchilarida qiziqishni o‘yg‘otish (nufuzli shaxslar va olimlar bilan uchrashuvlarni tashkil etish).

XULOSA VA TAKLIFLAR
Olib borilgan pedagogik ilmiy-tadqiqot ishlarining tahlili ko‘rsatdiki, umumiy o‘rta ta’lim maktablarida 

o‘quv-tadqiqotchilik faoliyatini tashkiil etish masalasi pedagogik muammo sifatida yetarlicha o‘rganilmagan. 
Shu bois, maktab fizika ta’limida namoyishli va laboratoriya ishlari vositasida o‘quvchilarida o‘quv-tadqiqotchi
lik ko‘nikmalarini rivojlantirishning metodik tizimini ishlab chiqish masalasi dolzarb pedagogik muammolardan 
hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

